
GOUVÈNÈ CUOMO ANONSE BEST MARKET AP KREYE 125 DJÓB NAN 

ELAJISMAN KATYE JENERAL LI NAN LONG ISLAND 
 

Best Market ap ouvè yon nouvo enkibatè manje ak sant distribisyon; Konsève 
2077 djòb 

 
Pwojè a ap ranfòse “Food-Hub” Bay Shore Regional 

 
Gouvènè Andrew M. Cuomo jodia te anonse ke Best Market, yon chènn episri lokal 
endepandan, pral kreye 125 djòb pandan senk pwochen ane yo nan yon nouvo katye 
jeneral 200,000 pye-kare nan Bay Shore, Long Island, ak kenbe 2077 djòb toupatou 
nan rejyon an. Nouvo katye jeneral la, lokalize nan ansyen faktori Entenmann, pral sèvi 
tou kòm yon enkibatè manje ak sant distribisyon. Nouvo etablisman an pral entegre yon 
sant manje rejyonal ki te pwopoze nan ansyen lokal Entenmann epi pèmèt Best Market 
plis elaji operasyon l anjeneral nan Long Island. 
 
“Best Market se yon gwo istwa siksè nan Long Island, e li sèlman adapte ke yo pral 
kreye travay ak devlope biznis yo nan yon lokal ki te yon gwo pati nan kominote Bay 
Shore la,” Gouvènè Cuomo te deklare. “Elajisman sa demontre angajman eta pou 
amelyore klima biznis nou an, ede biznis New York yo fleri ak ekonomi rejyonal la 
pwospere.” 
 
Nan kad elajisman l, Best Market pral konsolide katye jeneral li nan Long Island ansanm 
avèk operasyon distribisyon l nan yonsèl lokal, okipe apeprè 200,000 pye kare nan 
ansyen faktori Entenmann, ki te fèmen depi 2014. Demenajman an pral retounen nan 
bilding 520,000 pye kare nan itilizasyon pwodiktif, e Best Market pral premye lokatè 
prensipal lokal la. Apeprè 100 pami pi bon nan plis pase 2000 anplwaye Best Market 
Long Island yo pral demenaje nan lokal Bay Shore a, kote konpayi an pral etabli tou 
operasyon tretman manje limite, ansanm avèk yon enkibatè pou biznis manje kap 
emèje. 
 
Prezidan ak PDG Best Market Rebecca Philbert te deklare, “Best Market kontan pou 
l resisite ansyen etablisman Entenmann ki te yon aliman debaz enpòtan nan ekonomi 
Long Island pou anpil ane. Bati yon syèj sosyal, sant distribisyon, etablisman 
pwodiksyon ak yon sipèmache nan lokal sa pral kreye travay ki nesesè e li pral 
grandman benefisye Bay Shore ansanm avèk tout Long Island.” 
 
Senatè Eta Phil Boyle te deklare, “Desizyon Best Market pou demenaje operasyon l 
nan etablisman sa se nouvèl fòmidab pou ekonomi Long Island. E pi bon pati a sèke li 



soti nan yon fami lokal ki posede yon konpayi kap grandi, kreye plis travay lokal ak bay 
konsomatè yo yon bon jan kalite pwodui. Antanke Prezidan Komite Sena sou Komès, 
Devlopman Ekonomik ak Ti Biznis, mwen aplodi Best Market ansanm avèk pwojè 
enkibatè biznis manje li a. Se kalite konsèp redevlopman kreyatif ki nesesè pou 
kwasans ekonomik nan tout Eta.” 
 
Egzekitif Konte Suffolk Steve Bellone te deklare, “Konsolidasyon operasyon Best 
Market nan Bay Shore, NY se yon viktwa pou Konte Suffolk ansanm avèk rejyon nou 
an. Kreyasyon djòb nan konte nou an ap sèvi kòm yon stimilatè ekonomik. Mwen 
remèsye Best Market paske li te chwazi Suffolk kòm kay yo epi aplodi Gouvènè Cuomo 
pou angajman l nan bay finansman pou delvopman ekonomik ak kreyasyon djòb nan 
Eta New York.” 
 
Sipèvizè Islip Town Angie Carpenter te deklare, “Sit sa te yon motè ekonomik nan 
kominote nou an pou plizyè deseni. Nou kontan paske Best Market te chwazi Town of 
Islip pou fè katye jeneral yo, e ki ankonsekans, pral kenbe travay enpòtan nan zòn nou 
an. Mwen vle remèsye Gouvènè Cuomo ansanm avèk ekip Eta New York pou wòl yo 
nan aranjman sa, e nap rete tann pou anpil ane pwosperite nan lokal sa.” 
 
Prezidan ESD, PDG & Komisyonè Howard Zemsky te deklare, “Best Market pral ede 
retou pasyèl faktori a pou itilize epi kreye 125 nouvo djòb nan Long Island. Sou lidèchip 
Gouvènè Cuomo, pwopriyete vid yo toupatou nan Eta New York te redevlope, ede 
kondwi kwasans travay epi fòtifye ekonomi eta.” 
 
Pou ankouraje Best Market elaji operasyon l nan Long Island, ESD ap bay konpayi an 
jiska $1 milyon nan Pwogram Travay kredi taks Eksèlsyò. Nan kad kontra sa, Best 
Market pral envesti plis pase $6 milyon pou modènize ak ekipe etablisman an pandan 
lap kreye 125 nouvo djòb sou senk pwochen ane yo epi konsève 2077 pozisyon ki 
egziste deja nan Long Island. 
 
Enfòmasyon sou Best Market: 
Best Market se yon konpayi familyal lokal prive. Li pase de ti episri fwi ak legim nan 
Brooklyn an premye depo manje nan 1994. Yon chèn sipèmache rejyonal ke yon fanmi 
posede avèk 30 episri makèt nan New York, Connecticut, ak New Jersey sa ki te 
posede pa fanmi an depi premye eprisri a te ouvè. Best Market santre sou manje fre, 
espesyalman pwodui, vyann, fwidemè, chakiteri, pwodui letye, avèk atik boulanje, 
ansanm avèk atik tradisyonèl ki nan episri makèt. Pami varyete li ofri gen ladan tou yon 
laj selesyon byè atizanal, babekyou fime ak sushi fre nan kèk episri. 

